
Det gode grøne liv i Møre og Romsdal

Solidaritet med alle menneske, dyr, natur og framtidige generasjonar er
kjernen i Miljøpartiet Dei Grøne sin politikk. Den internasjonale, grøne
bevegelsen, som vi er del av, er bygd på respekt for liv, mangfald og
demokrati, likestilling, fridom og ansvar.

Dei Grøne lagar politikk basert på erkjenninga av at vi alle er avhengige
av naturen sitt mangfald av liv. Vi vil med skaparkraft, viljestyrke og
optimisme ta vare på og forbetre livsgrunnlaget for alle, for alltid.

Vi ønskjer å skape eit levande og hjartevarmt samfunn
der alle kan leve gode liv og der kvar generasjon etterlét
byar, bygder og naturområde i fylket vårt i ein betre
tilstand til neste generasjon. Vi vil ha eit samfunn der vi
tar vare på kvarandre og medskapningane våre og skaper
ei framtid vi kan gle oss til.

Fridomen, tryggleiken og samhaldet i verda er trua av klimaendringar,
miljøøydeleggingar og tap av plante- og dyreliv. Desse verdiane er trua
også av globalisering, kortsiktig pro�tt og aukande skilnader.

Løysingar krev grøn politikk – og politikarar som forstår at å skape
ei betre verd er innan rekkevidde. Det krev at vi vågar å tenke nytt,
tar fagkunnskap på alvor, og samarbeider på tvers av grenser.

I generasjonar har vi som bur i Møre og Romsdal vore opp�nnsame
og driftige. Det er ei entreprenørånd, ei tilpasningsdyktigheit og ei
nøysemd som også kan skape løysingar for framtida. MDGMøre og
Romsdal vil skape gode vilkår for at det lokale næringslivet skal
halde fram i same ånd.

Møre og Romsdal har sommål å bli eit fossilfritt og berekraftig
føregangsfylke. Vi kan gjere det lett å ta miljøvennlege val i kvardagen. Vi kan
skape ei framtid med trygge og berekraftige jobbar. Vi kan jamne ut skilnader,
utrydde fattigdom og løfte dei mest sårbare. Vi kan førebygge hatkriminalitet og
diskriminering av minoritetar på tvers av
kjønn og seksuell orientering, og på tvers av etnisitet og funksjonsevne.

Vi kan produsere eit stort mangfald av lokal, sunn og berekraftig mat,
samtidig som vi tar betre vare på dyra. Vi kan leve gode liv og redusere

forbruket til eit nivå som naturen toler. Vi kan stresse ned, jobbe litt
mindre, og få meir tid til familie og venner, kultur, matauk, friluftsliv og
frivilligheit.

Vi i MDG trur ikkje at vi har alle svara - vi er opptatt av at vi som samfunn
kan komme saman og �nne løysingar som gir oss og våre born ei så
trygg og vakker framtid som råd.

Dette programmet viser det vi ønskjer for Møre og Romsdal – godt val!

Klima og miljø

Dagens forbrukarsamfunn er basert på økonomisk vekst,
der enormt forbruk av naturressursar og fossile
energikjelder fører til klimaendringar og tap av natur og
biomangfald. Vi har eit lite tidsvindauge att til å snu feil
utvikling før endringane blir uopprettelege og
ubereknelege. Vi kan få til dette, men da må all politikk
trekke i same retning og vere i tråd med FN sine
berekraftsmål og Parisavtalen.

Fylkeskommunen har laga ein ambisiøs strategi for miljø, klima og energi, med
mål om at fylket skal lykkast med det grøne skiftet og overgangen til bruk av
fornybar energi, og til eit samfunn som er godt rusta for klimaendringar – som
meir ekstremvêr. Vi ønskjer at fylkeskommunen skal vere ein berekraftsressurs
for kommunane, slik at det same arbeidet ikkje må gjerast �eire gonger.

Miljøpartiet Dei Grøne i Møre og Romsdal vil:

● Arbeide for at Møre og Romsdal skal verne 30% av all natur på land og i
elvar, innsjøar, �ordar og hav innan 2030, i tråd med FN sin naturavtale

● Etablere ein forpliktande og ambisiøs klimaplan med klimarekneskap og
-budsjett for Møre og Romsdal, med mål om å kutte utsleppa frå
fylkeskommunen si drift med 80 prosent frå 1990-nivå innan 2030

● Utarbeide ein plan for tilpassing av infrastruktur og beredskap for å
handtere klimaendringar

● Ha klimarekneskap i alle store byggeprosjekt
● I større grad bruke eksisterande bygg som alternativ til nybygg
● Innføre arealrekneskap med ein nullvisjon for nedbygging av urørt natur

og dyrka mark. Alle fylkeskommunale byggeprosjekt skal ha
arealrekneskap og fylkeskommunen skal aktivt jobbe saman med
kommunane for å nå same visjon.

● Legge arealnøytralitet til grunn i naturforvaltinga og samfunnsutviklinga.
Med det meiner vi at ved kvar utbygging skal det samtidig restaurerast eit
tilsvarande areal av natur som alt er påverka

● At fylkeskommunen brukar retten til motsegn for å sikre arealnøytralitet
● Utarbeide ein plan for naturmangfald
● Bygge alle nye fylkeskommunale bygningar som plusshus, blant anna ved

bruk av solenergi, geotermisk energi, solfangarar og høg
miljøserti�sering av bygg

● Innføre strenge miljø- og klimakrav for offentlege innkjøp og
investeringar, der etikk, klima og miljø blir vekta høgt

● Jobbe for at det i fylkeskommunale kantiner og tilstelningar alltid er
tilbod om eit fullverdig vegetarisk alternativ, og lokalprodusert mat

● Vidareføre og styrke sterke regionale kompetansesenter på klima og miljø

● Føre ein langt meir aktiv politikk for å ta vare på artsrikt kulturlandskap,
som slåtteenger og beitemarker

● Legge til rette for stadeigne artar av insekt og for eit generelt auka
artsmangfald både i landbruksområde og i byar, gjennom t.d.
blomsterenger, i åkerkantar og offentlege stader

● Koordinere slåttetidspunkt langs fylkeskommunale vegar slik at
insektbestandar blir bevart og frøsetting av framandartar blir hemma

● Utarbeide ein plan for å redusere lysforureining frå fylkeskommunal
verksemd

● Legge til rette for mindre og utsleppsfri cruisetra�kk, og krevje dette frå
2030

● Redusere utslepp frå landbruket
● Styrke lovgjevinga for oppdrettsnæringa og fylket sitt ansvar for å følge

opp
● Styrke NVE sitt forvaltingsansvar for vassressursane våre
● At fylkeskommunen skal stille klare og ambisiøse klimakrav knytt til

produksjon, transport, emballasje og avfallshandtering i innkjøpa sine, og
sørge for at klimakrava blir vekta så høgt i anbodsprosessane at det har
praktisk betydning for val av leverandør

● At fylkeskommunale matinnkjøp i størst mogleg grad bør styrke lokal
matproduksjon og bidra til å bygge opp lokale matsystem til glede for
alle.

Næringsliv

Næringslivet må i framtida baserast på fornybar energi og fornybare ressursar,
og bidra positivt til bevaring og oppbygging av samfunn og natur både her hos
oss og internasjonalt. Vi må gå frå ein «lag, bruk og så kast»-økonomi, som
utarmar livsgrunnlaget på jorda og produserer enorme mengder avfall, til ein

sirkulær økonomi som dekker våre reelle behov.

Det som framleis skal produserast må vere kvalitetsprodukt
som kan gjenbrukast, reparerast og resirkulerast.
Produksjonen må vere energieffektiv og ta lokale ressursar
meir i bruk. Dette betyr at svært mykje av dagens næringsliv
må omstille seg, men det betyr og nye moglegheiter for
bedrifter, forskarar, gründarar, handverkarar, teknologar
og andre som skal gje oss produkt og tenester for dei neste
tiåra.

Vi treng alle mat på bordet, og tryggleik for at vi får det også i
framtida. Vi treng jordbruk, havbruk og �ske som leverer
variert kvalitetsmat og som blir drive etter berekraftige og

økologiske prinsipp. Vi treng produsentar av sko, klede og gode og varme hus.

Vi treng ein fungerande stat, fylkeskommunar og kommunar som gir tryggleik,
og gode offentlege tenester innan kommunikasjon, helse og utdanning.

Noreg er rikt på fornybare ressursar, og vi kan i stor grad vere
sjølvforsynte med mat og materialar, men vi treng også å drive handel og
kunnskaps- og kulturutveksling med andre land.

Tilgjengelege arbeidsplassar gir bu- og blilyst og er viktige for
lokalsamfunn i fylket. Med digitaliseringa har det blitt meir �eksibelt kor
ein jobbar. I natur- og kulturlandskapsperla Møre og Romsdal må vi
skaffe �eire kontorplassar og eit godt og tilgjengelig internett. Vi skal
også bruke turisme til å styrke naturen og landskapet si rolle i fylket.

MDG ønskjer å legge til rette for næringsutvikling i heile fylket, basert på
dei ulike regionane sine særeigne potensiale, kultur, kompetanse og
ressursar. Møre og Romsdal har tidlegare meistra store
samfunnsendringar, og har i dag eit sterkt næringsliv og gode forskings-
og utdanningsinstitusjonar sommå rustast til nye utfordringar.
Fylkeskommunen må sørge for kunnskapsdeling og gjere det enkelt å få
tak i den kunnskapen som næringslivet treng.

Miljøpartiet Dei Grøne i Møre og Romsdal vil:

● Arbeide for at næringslivet i Møre og Romsdal oppnår ein god og
konkurransedyktig posisjon i den nye sirkulære økonomien. Med ein
sirkulær økonomi meiner vi at produkt varer så lenge sommogleg, kan
gjenbrukast, reparerast, oppgraderast, og resirkulerast.

● Strategisk bruke moglegheitene i det digitale skiftet til å auke distrikta
sin konkurranseevne og attraktivitet.

● Støtte oppretting av kontorfellesskap i distrikta.
● Sikre at alle hushald, bedrifter og offentlege kontor i fylket skal ha

tilgang til breiband med ein fart på minimum 1 GB/s i løpet av perioden
● Stimulere til meir berekraftig turisme.
● Auke den lokale kyst�ske�åten sin del av kvotene og hindre at

�skeressursane gjennom kvotekjøp hamnar hos investorar
● Arbeide for at �eire driv økologisk havbruk
● At ein bestemt del av midlane frå Havbruksfondet blir øyremerkt forsking

for å få ei meir berekraftig næring
● Betre vilkåra til �skarar som ønskjer å selje frå eigen produksjonsstad

Landbruk

I ei verd med klimaendringar, folketalsvekst og aukande press på
naturressursar, gir eit jordbruk basert på norske ressursar trygg og
sikker mat no og i framtida. Landbruk er ei viktig næring for Møre og
Romsdal, men også ei næring med store utfordringar. I store deler av
fylket gror matjord og utmark igjen, jordvernet er på vikande front,
og talet på nedlagte gardar aukar framleis.

Vi vil arbeide for at tilskota til landbruket blir lagt om til å støtte ei
berekraftig utvikling som aukar sjølvforsyninga, gir �eire økologiske
bruk, tar vare på natur og kulturlandskap og gir både små og store
produsentar eit verdig liv. Vi vil jobbe for betre dyrevelferd, for
jordvern, for variert lokal matproduksjon og for lokal kvalitetsmat.

Miljøpartiet Dei Grøne i Møre og Romsdal vil:

● Auke sjølvberginga
● Arbeide for å sikre bøndene gode rammevilkår gjennom

stimuleringsordningar
● Styrke lokale matprodusentar og foredlingsverksemder og betre

distribusjonen av lokal mat
● Auke satsinga på produksjon og omsetning av småskala grønsaker
● Støtte og planlegge for urbant landbruk, andelslandbruk, besøksgardar

og seterdrift, matkultursenter, og marknadsføring av lokalmat – gjerne i
samarbeid med bønder

● Støtte opp om lokal bær-, frukt- og grønsaksproduksjon gjennom
etableringstilskot og opplæringstilbod til etablering av marknadshagar,
andelsjordbruk og parsellar

● Arbeide for at �eire driv økologisk jordbruk
● Betre vilkåra til bønder som ønskjer å selje frå eigen produksjonsstad
● Redusere bruken av kraftfôr
● Sikre at fylkeskommunen vektlegg dyrevelferd ved offentlege

anskaffingar ved berre å kjøpe animalske produkt frå norsk dyrehald med
særleg fokus på dyrevelferd

● Stanse nedbygging av matjorda

Grønn mobilitet og samferdsel
Møre og Romsdal er eit stort fylke der folk bur spreidd i små og
større tettstader, med mange �ordar og �ell som gjer vegutbygging
dyrt og vanskeleg. MDG ønskjer å bygge eit fylke med levande
lokalsamfunn der behovet for privatbil ikkje er like stort som i dag.
Mellom anna gjennom digitale løysingar, �eire kollektive alternativ og
universell utforming.

Vi ønskjer å prioritere opprusting av
eksisterande vegar, bygging av �eire sykkelvegar, og auka kapasitet
på båt- og busstilbodet, i staden for dyre og
forureinande �ordkryssingar og
kapasitetsaukende vegprosjekt. Vi ønskjer å
elektri�sere meir av den kollektive transporten,
spesielt på sjøen. Nasjonalt ønskjer MDG å
innføre eit månadskort til 499 kr for
kollektivreiser over heile landet.

Miljøpartiet Dei Grøne i Møre og Romsdal vil:

● Styrke kollektivtilbodet i Møre og Romsdal
● Vidareutvikle �eksible kollektivløysingar i distrikta, t.d. bestillingsbuss
● Ha �eire bussar med låg- eller nullutslepp
● Inkludere studentar i Fram Ung
● Jobbe for universell utforming på kollektivtilbodet, spesielt i distrikta
● Jobbe for større digital brukarvennlegheit i kollektivtra�kken
● Legge betre til rette for bruk av samkøyringsapp og bildeling
● Sørge for eit betre kollektivtilbod til dei store byane – Oslo, Bergen og

Trondheim
● Jobbe for nattog mellom Romsdal og Oslo
● Full-elektri�sere ferjetilbodet og hurtigbåttilbodet
● Satse på nye sykkelvegar i by og bygd
● Gjere det enklare å gå og sykle til skulen
● At alle �ordkryssingar skal vere tilrettelagt for syklande og gåande
● Auke tryggleiken og vedlikehaldet på vegane
● Bygge ut nok ladepunkt for el-bil
● Jobbe for bymiljøpakker som gjer det lettare å leve klimavennleg og sunt

i eit buvennleg miljø
● Berre gå inn for nye vegprosjekt med stor samfunnsnytte og minimale

negative konsekvensar for menneske, dyreliv, natur og miljø
● Seie nei til Møreaksen
● Støtte opp om Stad skipstunnel og utvikle hamner og godsterminalar i

området

9



Utdanning

Fylkeskommunane har ansvar for all vidaregåande
opplæring i Noreg. Møre og Romsdal treng ny kunnskap
og kompetanse for å utvikle eit samfunn og næringsliv
som ikkje overbelastar planeten som i dag, men som
respekterer naturen sine tolegrenser og gjer økosystema
våre rikare.

MDG ønskjer å ta vare på og styrke både den vidaregåande
skolen og høgare fagutdanning i Møre og Romsdal. For å
møte framtida sitt behov for praktisk kunnskap,
skaparevne og ferdigheiter ønskjer vi ei større satsing på
yrkesfag og læreplassar.

Miljøpartiet Dei Grøne i Møre og Romsdal vil:

● Stimulere til utdanning og forsking innanfor berekraftig
samfunnsutvikling og grøn omstilling ved alle dei høgare
utdanningsinstitusjonane i fylket

● Opprette ei studiespesialiserande linje med særskilt fokus på berekraftig
utvikling på ein av fylket sine vidaregåande skular

● Oppretthalde ein desentralisert vidaregåande skulestruktur, men
prioritere samarbeid mellom skular og kvalitet på studietilbodet

● Prioritere og styrke yrkesfaglege linjer på vidaregåande skular
● Sikre alle yrkesfagelevar læreplass og oppfølging fram til fagbrev
● Sikre at alle vidaregåande skular har eit lågterskeltilbod med psykolog,

helsesjukepleiar eller andre fagfolk med relevant psykososial kompetanse
● Styrke det nynorske skriftspråket i skulen
● Oppretthalde ein fagleg og økonomisk forsvarleg vidaregåande skule som

følgjer dei behova næringslivet har for ny arbeidskraft
● Styrke fylkeskommunen si rolle som kompetansepolitisk aktør innanfor

høgare utdanning

10



Kultur
Møre og Romsdal MDG ønskjer eit mangfaldig kulturliv i Møre og Romsdal, med
kulturinstitusjonar som sikrar både kulturarv og utvikling av nyskapande
kunst. Vi vil legge til rette for eit rikt frivillig organisasjonsliv og stimulere til
integrering og inkludering. Møre og Romsdal er eit fylke med eit variert
kulturliv og godt etablerte festivalar og kulturinstitusjonar. Vi vil derfor jobbe
for å sikre fortsatt stabil �nansiering og ei vidareutvikling av kulturlivet.

Miljøpartiet Dei Grøne i Møre og Romsdal vil:

● Støtte opp ommusikkverkstader, utstillingar, temasamlingar, føredrag,
konsertar og andre kulturarrangement

● Lage arenaer for uavhengige musikarar, forfattarar og kunstnarar, og dei
som ikkje driv med organisert idrett, som e-sportutøvarar, skatarar og
ekstremsportutøvarar

● Sikre og vidareutvikle tilbodet innanfor Den kulturelle skolesekken og
Den kulturelle spaserstokken

● Fremme og støtte mangfald, ved å inkludere og integrere, både i og
gjennom idretts-, kultur- og fritidsaktivitetar. Herunder også
breiddeidrett

● Sikre personar med funksjonsnedsettingar tilgang til kulturlivet, både
som utøvarar og brukarar

● Støtte festivalar og arrangement som arbeider for LHBT+ rettigheiter og
skeiv kultur

● At gatekunstnarar bør få tilbod om bruk av passande areal i det offentlege
rommet

● Sikre stabilitet for museum og andre kulturinstitusjonar i fylket
● At samarbeid og fagleg tyngde må stå sentralt i museumspolitikken
● At biblioteka blir styrkt som arenaer for lokal samfunnsdebatt
● Gjennomføre prøveordningar for utlån av symaskinar, el-syklar og anna

gjennom biblioteka i fylket
● At viktige nasjonale og regionale kulturminne blir sikra for framtida,

inkludert spor etter samisk naturbruk og kultur på Nordmøre

Energi
MDG ønskjer eit samfunn der vi får dekt behova våre med lågare
energiforbruk og langt mindre konsum av naturressursar. Noreg har stor
tilgang på allereie utbygd vasskraft og vindkraft. Opprusting av
vasskraftanlegg, energisparing og energieffektivisering vil også gje meir
energi. MDG ønskjer å legge til rette for utbygging av meir fornybar
straumproduksjon der det er miljømessig forsvarleg. Vi vil bruke føre-var-
prinsippet og alltid vurdere naturmangfald, kostnad og eventuelle
kon�iktar med andre næringar før utbygging.

Miljøpartiet Dei Grnne i Møre og Romsdal vil:

● Ha streng handheving av føre-var-prinsippet ved all
energiutbygging. Det skal takast omsyn til naturmangfald,
landskap, kulturminne, friluftsliv og tradisjonelle næringar

● Energieffektivisere fylkeskommunale bygg
● Legge til rette for utbygging av solenergi på fylkeskommunale

bygg
● Legge til rette for auka produksjon av fornybar energi der

dette er miljømessig forsvarleg, og jobbe for betre
overføringskapasitet i kraftnettet

● Satse på forskning og utvikling av fornybare energikjelder i
fylket i samarbeid med lokale forskningsressursar og
institusjonar

● Seie nei til vindkraft på land som er i kon�ikt med natur- og
urfolk sine interesser, og nei til kraftutbygging i verna
vassdrag

● At fylket legg til rette for realisering av havvindprosjekt der det er
miljømessig forsvarleg

● Arbeide for at bioavfall frå havbruk og landbruk skal resirkulerast eller
nyttast til bioenergi

